
lIl. OUTRAS DISPOSICIONS

VICEPRESIDENCIA PRIMEIRA E CONSELLERIA DE PRESIDENCIA, XUSTIZA
E TURISMO

ORDE do 23 de outubro de 2020 pola que se determina o horario de apertura
e peche dos establecementos abertos ao publico e de inicio e finalizacion dos
espectaculos publicos e das actividades recreativas.

A Comunidade Autonoma de Galicia ten competencia exclusiva en materia de espec-
taculos publicos, consonte o establecido na Lei organica 16/1995, do 27 de decembro, de
transferencia de competencias de titularidade estatal 8 Comunidade Auténoma de Galicia,
que mantén a reserva para o Estado das competencias relativas a seguridade publica e a
facultade de ditar normas que regulen os espectaculos taurinos. A materia de espectaculos
publicos abrangue as actividades recreativas, tal e como sinalou o Tribunal Constitucional
no Auto 46/2001, do 27 de febreiro.

Para o pleno exercicio desta competencia, o Real decreto 1640/1996, do 5 de xullo,
de traspaso de funcions e servizos da Administracion do Estado a Galicia en materia de
espectaculos publicos, regulou o dito traspaso e, mediante o Decreto 336/1996, do 13 de
setembro, de asuncién e asignacién de funciéns e servizos transferidos, asumironse as
ditas funcions e servizos.

Con base na devandita atribucién competencial, promulgouse a Lei 10/2017, do 27 de
decembro, de espectaculos publicos e actividades recreativas de Galicia. O artigo 4.c)
desta norma legal establece que lle corresponde a conselleria competente en materia de
espectaculos publicos e actividades recreativas determinar o horario xeral de apertura e
peche dos establecementos abertos ao publico e de inicio e finalizacion dos espectaculos
publicos e das actividades recreativas. Asi mesmo, o artigo 5.f) dispén que lles correspon-
de aos concellos autorizar as ampliacions ou reduciéns sobre o horario xeral, atendendo
aos criterios, 0s supostos e as circunstancias que, de ser o caso, figuren na orde de hora-
rios prevista no artigo 17.

O artigo 17 do texto legal citado establece, no seu numero 1, que mediante orde da
persoa titular da conselleria competente na materia, e logo do informe da Comisién de
Espectaculos Publicos e Actividades Recreativas de Galicia, determinarase o horario xeral
de apertura e peche dos establecementos abertos ao publico e de inicio e finalizacién dos
espectaculos publicos e as actividades recreativas. E engade, no seu numero 2, que a orde
que determine os horarios de apertura e peche dos establecementos abertos ao publico e

de inicio e finalizacion dos espectaculos publicos ou das actividades recreativas podera es-
tablecer os criterios, os supostos e as circunstancias que permitan aos concellos autorizar,
de xeito motivado, ampliacions ou reducions sobre o horario xeral.

A clasificacién, denominacion e numeracion dos espectaculos publicos, das activi-
dades recreativas e dos establecementos abertos ao publico axustase ao disposto no
Decreto 124/2019, do 5 de setembro, polo que se aproba o Catalogo de espectaculos
publicos, actividades recreativas e establecementos abertos ao publico da Comunidade
Auténoma de Galicia e se establecen determinadas disposicions xerais de aplicacién na
materia.

Na elaboracién desta disposicidn observaronse os tramites previstos na Lei 16/2010,
do 17 de decembro, de organizacion e funcionamento da Administracion xeral e do sector
publico autondmico de Galicia, e na restante normativa de obrigado cumprimento, entre os
que cabe destacar a publicacion do texto, para alegacions, no Portal de transparencia e
goberno aberto, asi como o tramite de audiencia aos sectores afectados.

De conformidade co artigo 10.2 da Lei 10/2017, do 27 de decembro, en relacion co arti-
go 4.1.e) do Decreto 82/2018, do 2 de agosto, polo que se regula a Comisiéon de especta-
culos publicos e actividades recreativas de Galicia, a dita comisién emitiu por unanimidade
dos seus membros o seu informe favorable, na reunion do 9 de decembro do 2019.

Finalmente, e de conformidade con todo o exposto anteriormente compre destacar que,
coa aprobacién desta orde, se da pleno cumprimento aos principios de necesidade, efica-
cia, proporcionalidade, seguridade xuridica, transparencia e eficiencia, que constituen os
principios de boa regulacién establecidos no artigo 129 da Lei 39/2015, do 1 de outubro, do
procedemento administrativo comun das administracions publicas.

En consecuencia, visto o que antecede e de acordo co Consello Consultivo,

ACORDO:
Artigo 1. Obxecto
1. Esta orde ten por obxecto a determinacion do horario xeral de apertura e peche dos

establecementos abertos ao publico e de inicio e finalizacion dos espectaculos publicos e
das actividades recreativas.

2. Constitue, asi mesmo, obxecto desta orde establecer os criterios, os supostos e as
circunstancias que permitan aos concellos autorizar, de xeito motivado, ampliacions ou
reducions sobre o horario xeral.

Artigo 2.  Ambito de aplicacion

Esta orde sera de aplicacion a todo tipo de espectaculos publicos e actividades recreati-
vas incluidos no ambito de aplicacién da Lei 10/2017, do 27 de decembro, de espectaculos
publicos e actividades recreativas de Galicia, e aos establecementos e espazos abertos
ao publico en que se celebren, de conformidade coas tipoloxias establecidas no Decre-
to 124/2019, do 5 de setembro, polo que se aproba o Catalogo de espectaculos publicos,
actividades recreativas e establecementos abertos ao publico da Comunidade Auténoma
de Galicia e se establecen determinadas disposiciéns xerais de aplicacién na materia.

Artigo 3. Normas xerais

1. Entenderase por horario de apertura o momento a partir do cal se permitira o acceso
as persoas usuarias do establecemento aberto ao publico ou as persoas asistentes ao es-
pectaculo publico ou actividade recreativa.

2. A partir da hora de peche non se permitira o acceso de ningunha persoa como usuaria
ou asistente, respectivamente, ao establecemento ou ao espectaculo publico ou actividade
recreativa, e non se ofrecera ou servira consumicion ningunha. Sen prexuizo das dispo-
sicions que ao respecto poidan ser adoptadas, consonte a normativa especial en materia
de proteccion ambiental, deberan, de ser o caso, quedar féra de funcionamento, a partir
do devandito momento, a ambientacion musical, as maquinas e demais aparellos de xogo,
video ou semellantes, os sinais luminosos, localizados no exterior do establecemento ou
do espectaculo publico ou actividade recreativa, e cesar as actuacions que se celebren,
con independencia das tarefas propias de recollida e limpeza que desenvolva o persoal.

3. Sera de aplicacion as instalacions eventuais, portatiles ou desmontables o0 mesmo
réxime de horario que o fixado para as instalacions permanentes, en funcion do espectacu-

lo publico ou actividade recreativa que se estea a desenvolver.

4. En todo caso e para todos os establecementos regulados nesta orde, entre o seu
peche e a apertura seguinte debera transcorrer un periodo minimo de 4 horas.

Cando coincidan o horario especial de peche e mais o tempo maximo de desaloxo xunto
cunha ampliacion de 2 horas autorizada polo concello € non sexa posible compatibilizar o
peche e a apertura seguinte co disposto neste numero, o establecemento en que conco-
rran as devanditas circunstancias debera, en todo caso, atrasar o horario xeral de apertura
que lle corresponda durante o tempo necesario para que transcorra un periodo minimo de
4 horas.

Artigo 4. Horario de apertura dos establecementos abertos ao publico e de inicio dos
espectaculos publicos e actividades recreativas

1. Os establecementos abertos ao publico incluidos no numero 111.2.7. Establecementos
de ocio e entretemento, do Decreto 124/2019, do 5 de setembro, non poderan abrir antes
das 12.00 horas da mana.

2. O resto de establecementos abertos ao publico, asi como os espectaculos publicos e
as actividades recreativas, non poderan abrir antes das 6.00 horas da mana.

Artigo 5. Horario de peche dos establecementos abertos ao publico e de finalizacion
dos espectaculos publicos e actividades recreativas

O horario xeral de peche dos establecementos abertos ao publico e o horario xeral de
finalizacion dos espectaculos publicos e das actividades recreativas é o seguinte:

I. Espectaculos publicos.

I.1. Espectaculos cinematograficos: 2.00 horas.

I.2. Espectaculos teatrais e musicais: 4.00 horas.
1.3. Espectaculos taurinos: 22.00 horas.

I.4. Espectaculos circenses: 1.00 horas.

I.5. Espectaculos deportivos: 2.00 horas.

I.6. Espectaculos feirais e de exhibicion: 1.00 horas.

I.7. Espectaculos pirotécnicos: 1.00 horas.

II. Actividades recreativas.

[1.1. Actividades culturais e sociais: 3.00 horas.

[1.2. Actividades deportivas: 2.00 horas.

[1.3. Actividades de ocio e entretemento: 2.00 horas.

I1.4. Atraccions recreativas: 2.00 horas.

I1.5. Festas e verbenas populares: 4.00 horas.

I1.6. Xogos de sorte, envite ou azar: 4.00 horas.

[1.7. Actividades de restauracion: 3.30 horas.

[1.8. Actividades zooldxicas, botanicas e xeoldxicas: 00.00 horas.
lll. Establecementos abertos ao publico.

[1l.1. Establecementos de espectaculos publicos.

[11.1.1. Cines: 2.00 horas.

[11.1.2. Teatros: 2.00 horas.

[11.1.3. Auditorios: 2.00 horas.

[11.1.4. Circos: 1.00 horas.

[11.1.5. Prazas de touros: 22.00 horas.

[11.1.6. Establecementos de espectaculos deportivos: 2.00 horas.
[11.1.7. Recintos feirais: 1.00 horas.

[1l.2. Establecementos de actividades recreativas.

[11.2.1. Establecementos de xogo.

[11.2.1.1. Casinos: 4.00 horas.

CVE-DOG: yftsjmn7-ras2-vtu1-fw41-xr9lmxhangt9

[11.2.1.3. Salons de xogo: 2.30 horas.

[11.2.1.4. Tendas de apostas: 2.30 horas.

[11.2.2. Establecementos para actividades deportivas.
[11.2.2.1. Estadios deportivos: 2.00 horas.

[11.2.2.2. Pavilléns deportivos: 2.00 horas.

[11.2.2.3. Recintos deportivos: 2.00 horas.

[11.2.2.4. Pistas de patinaxe:: 2.00 horas.

[11.2.2.5. Ximnasios: 2.00 horas.

[11.2.2.6. Piscinas de competicion: 2.00 horas.

[11.2.2.7. Piscinas recreativas de uso colectivo: 2.00 horas.
[11.2.3. Establecementos para atraccidéns e xogos recreativos.
[11.2.3.1. Parques de atraccions e tematicos: 2.00 horas.
[11.2.3.2. Parques acuaticos: 2.00 horas.

[11.2.3.3. Saldns recreativos: 00.00 horas.

[11.2.3.4. Parques multiocio: 00.00 horas.

[11.2.4. Establecementos para actividades culturais e sociais.
[11.2.4.1. Museos: 00.00 horas.

[11.2.4.2. Bibliotecas: 4.00 horas.

[11.2.4.3. Salas de conferencias: 1.00 horas.

A XUNTA
+ +
¢ DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




CVE-DOG: yftsjmn7-ras2-vtu1-fw41-xr9lmxhangt9

BRI

DOG Diario Oficial de Galicia

DOG NUm. 219 Venres, 30 de outubro de 2020 Pax. 43169

+ + +
+ + +

[11.2.4.5. Salas de concertos: 4.30 horas.

[11.2.5. Establecementos de restauracion.
[11.2.5.1. Restaurantes: 2.00 horas.

[11.2.5.1.1. Saléns de banquetes: 3.30 horas.
[11.2.5.2. Cafetarias: 2.30 horas.

[11.2.5.3. Bares: 2.30 horas.

I11.2.6. Establecementos para actividades zooldxicas, botanicas e xeoldxicas: 00.00 horas.
[11.2.7. Establecementos de ocio e entretemento.
[11.2.7.1. Salas de festas: 6.00 horas.

[11.2.7.2. Discotecas: 6.00 horas.

[11.2.7.3. Pubs: 4.00 horas.

I11.2.7.4. Cafés-espectaculo: 4.30 horas.
[11.2.7.5. Furanchos: 2.00 horas.

[11.2.8. Centros de ocio infantil: 22.00 horas.
Artigo 6. Tempo de desaloxo

A hora de peche establecida acenderanse as luces xerais do establecemento e as por-
tas de entrada e saida quedaran expeditas e abertas para que se poida producir o com-
pleto e ordenado desaloxo. Sen prexuizo dos limites que vefian impostos pola normativa
sectorial ou de seguridade e orde publica, o desaloxo dos establecementos practicarase
nos seguintes periodos de tempo, atendendo a sua capacidade:

a) Ata 500 persoas: no tempo maximo de 30 minutos, desde a hora de peche.

b) Desde 501 ata 2.999 persoas: no tempo maximo de 45 minutos, desde a hora de
peche.

c) Desde 3.000 persoas ou mais: no tempo maximo de 1 hora, desde a hora de peche.

Artigo 7.  Ampliacion de horario maximo

O horario de peche dos establecementos abertos ao publico e de finalizacion dos es-
pectaculos publicos e das actividades recreativas a que se refire esta orde ampliarase con
caracter xeral:

— Media hora as noites que van do venres ao sabado, do sabado ao domingo e do do-
mingo ao luns, asi como as noites das vésperas dos dias festivos e as propias noites dos
dias festivos.

Artigo 8. Modificacions de horarios

1. De acordo co artigo 17.2 da Lei 10/2017, do 27 de decembro, os horarios xerais po-
deran ser ampliados ou reducidos nos supostos que se establecen nos artigos 9 e 10 desta
orde.

2. Corresponderalles aos respectivos concellos, segundo o disposto no artigo 5.f) da
Lei 10/2017, do 27 de decembro, a ampliacién ou reducion dos horarios xerais.

Artigo 9. Ampliacions de horarios

1. Ao abeiro do disposto no artigo 5.f) da Lei 10/2017, do 27 de decembro, os concellos
poderan ampliar para todo o seu termo municipal ou para zonas concretas deste os ho-
rarios xerais de peche dos establecementos abertos ao publico, asi como de finalizacion
dos espectaculos publicos e das actividades recreativas, durante a celebracion das festas
e verbenas populares, do Entroido, da Semana Santa e do Nadal, facendo compatible,
en todo caso, o seu desenvolvemento coa aplicacion das normas vixentes en materia de
contaminacion acustica.

2. Os concellos, mediante acordo do érgano competente, estableceran o numero maxi-
mo de dias naturais ao ano en que poderan ampliar os horarios de peche dos establece-
mentos abertos ao publico, dos espectaculos publicos e das actividades recreativas.

3. Para os efectos desta orde, entenderase por Entroido o periodo comprendido entre o
Xoves de Entroido e o Mércores de Cinza, ambos incluidos, por Semana Santa o periodo
comprendido entre o Domingo de Ramos e o Domingo de Resurreccioén, ambos incluidos,
e por Nadal o periodo comprendido entre o 22 de decembro e 0 6 de xaneiro, ambos in-
cluidos.

4. En todos os supostos anteriores, as ampliacions de horario non poderan superar, en
ningun caso, en 2 horas os horarios xerais de peche dos establecementos abertos ao pu-
blico, dos espectaculos publicos e das actividades recreativas.

5. Os concellos tamén poderan ampliar o horario xeral de determinados espectaculos
publicos musicais de caracteristicas especificas ou excepcionais ata un maximo de 2 horas.

Artigo 10. Reducibns de horarios

1. Ao abeiro do disposto no artigo 5.f) da Lei 10/2017, do 27 de decembro, os concellos
poderan reducir para todo o seu termo municipal ou para zonas concretas deste, o horario
xeral dos establecementos abertos ao publico ou dos espectaculos publicos e das acti-
vidades recreativas regulados nesta orde polas causas que a seguir se relacionan e de
conformidade co procedemento que se determine.

2. Seran causas de reduciéon do horario a localizaciéon dos establecementos ou dos
espectaculos publicos e actividades recreativas en areas ou zonas de alta concentracion
destes ou as que se atopen cualificadas e delimitadas como residenciais, ambientais pro-
texidas ou saturadas e cando a actividade que neles se desenvolva impida o dereito ao
descanso da vecifianza.

3. Nas zonas ou areas previstas no numero 2 deste artigo e cando concorran as circuns-
tancias mencionadas nel, poderase reducir o horario xeral de peche dos establecementos
abertos ao publico ou dos espectaculos publicos e das actividades recreativas en 2 horas.

Artigo 11.  Apertura de portas dos establecementos abertos ao publico, dos espectacu-
los publicos e das actividades recreativas

Todos os establecementos abertos ao publicos, os espectaculos publicos e as activida-
des recreativas comezaran a hora anunciada e duraran o tempo previsto nos carteis ou, de
ser 0 caso, na correspondente autorizacion.

Artigo 12. Réxime especial de horarios para determinadas actividades de restauracion

1. Poderan acollerse a un réxime especial de horarios as actividades de restauracion
situadas nos seguintes lugares:

a) Areas de servizo de estradas, aeroportos, portos, estacions de ferrocarril e estaciéns
de autobuses.

b) Establecementos de hospedaxe.
c¢) Poligonos industriais.
d) Centros sanitarios e tanatorios.

2. Nestes supostos, poderan ter, como maximo, o horario fixado para o propio estable-
cemento onde se desenvolva a actividade, sempre que as devanditas actividades de res-
tauracion vaian destinadas a satisfacer as necesidades das persoas profesionais e usua-
rias do establecemento e que neles se ofrezan exclusivamente bebidas e alimentos para
0 consumo inmediato, sen que, en ningun caso, poidan dispofier de espazos especificos
para a celebracion de bailes ou medios de reproducién de musica de ningun tipo.

Artigo 13. Réxime especial de horarios de peche de determinados establecementos
abertos ao publico

1. Os concellos que tefian obtido a declaracién de zona de grande afluencia turisti-
ca para os efectos de horarios comerciais, de acordo coa vixente normativa de comercio
interior de Galicia, nos termos e cos limites temporais establecidos na correspondente
declaracioén, poderan autorizar, logo da peticion das persoas titulares das actividades de
restauracion, ocio e entretemento, horarios especiais, que supofian unha ampliacién dos
horarios xerais de peche, para os devanditos establecementos.

Nestes supostos, as ampliacidons de horario non poderan superar, en ningun caso, en 2
horas os horarios xerais de peche dos establecementos abertos ao publico.

2. Os concellos poderan autorizar, logo da peticion dos organismos ou entidades titula-
res da actividade, a ampliacion dos horarios xerais de peche dos museos e das bibliotecas
en mais de 2 horas, cando concorran circunstancias excepcionais que resulten acreditadas.

O concello resolvera o expediente de xeito motivado, facendo constar de forma expresa
o periodo de vixencia da ampliacién acordada. Transcorrido este, rexera de novo o horario
xeral.

3. Asi mesmo, os concellos poderan autorizar, logo da peticion dos organismos ou en-
tidades titulares da actividade, a ampliacion dos horarios xerais de peche dos establece-
mentos para actividades deportivas en mais de 2 horas, cando concorran circunstancias
excepcionais que resulten acreditadas.

O concello resolvera o expediente de xeito motivado, facendo constar de forma expresa
o periodo de vixencia da ampliacién acordada. Transcorrido este, rexera de novo o horario
xeral.

Disposicion derrogatoria. Derrogacién normativa

Queda derrogada a Orde do 16 de xufio de 2005 pola que se determinan os horarios de
apertura e peche de espectaculos e establecementos publicos na Comunidade Autbnoma
de Galicia.

Disposicion derradeira. Entrada en vigor
Esta orde entrara en vigor aos vinte dias da sua publicacion no Diario Oficial de Galicia.

Santiago de Compostela, 23 de outubro de 2020

Alfonso Rueda Valenzuela
Vicepresidente primeiro e conselleiro de Presidencia, Xustiza e Turismo

